
 

BadgerCare Plus Prenatal Plan 
 

BadgerCare Plus Prenatal Plan muab kev kho mob 
rau cov poj niam cev xeeb tub uas tsis tau txais qhov 
kev pab BadgerCare Plus vim lawv txoj kev nkag tuaj 
rau hauv lub teb chaws los yog kev ua pej xeem neeg 
tsis raws cai los yog lawv raug kaw rau hauv ib lub 
tsev loj cuj los yog tsev kaw neeg. 

Cov Kev Kho Mob Uas Pab Them Rau  
Daim phiaj npaj kho mob no them rau cov kev kho 
mob xws li: 
• Kev kho mob thaum lub sij hawm cev xeeb tub. 
• Cov kev mus ntsib kws kho mob thiab chaw kho 

mob. 
• Cov tshuaj kws kho mob ua ntawv yuav (nrog rau 

cov tshuaj qab los vitamins thaum cev xeeb tub). 
• Kev yug tus me nyuam. 

Tej zaum koj yuav rau npe tau kom tau txais kev pab 
yog koj muaj raws li cov nram qab no: 
• Koj nyob hauv Wisconsin. 
• Koj muaj ntawv pov thawj los ntawm kws kho 

mob tias koj cev xeeb tub. 
• Koj tsev neeg cov nyiaj tau los nyob rau ntawm 

tus ciam tsis pub tshaj ntawm Cov Nyiaj Tau Los 
Tus Ciam rau xyoo 2016 los yog qis dua. 

• Koj tsis tau muab ntawv tuav pov hwm kho mob 
(health insurance) ua kom poob mus. 

• Koj tsis muaj ntawv tuav pov hwm kho mob los 
yog ib daim phiaj tuav pov hwm kho mob uas tus 
tswv hauj lwm them 80% los yog ntau tshaj 
ntawm tus nqi them (premium) txhua hli. 

Lus nco cia: Yog hais tias koj tsis yog ib tus pej xeem 
neeg Meskas los yog koj yog ib tus neeg nkag teb 

chaws tsis muaj ntaub ntawv, koj tsis tas muab tus 
Social Security naj npawb. Yuav tsis muab cov ntaub 
ntawv hais txog koj tsev neeg qhia rau United States 
Citizenship and Immigration Services. 

Cov Nyiaj Tau Los Tus Ciam rau 2016 

Tsev Neeg 
Muaj 

Cov Nyiaj Tau Los Tus Ciam Tsis 
Pub Tshaj Txhua Hli 

1 $3,029.40 
2 $4,085.10 
3 $5,140.80 
4 $6,196.50 

Rau ib tus neeg twg los ntxiv twg, ces ntxiv $1,060.80. 

Lus nco cia: Qhov no suav koj tus mos liab los yog 
cov mos liab uas tsis tau yug los rau hauv koj tsev 
neeg. 

Yuav Ua Ntawv Thov Li Cas 
Koj yuav ua ntawv thov tau qhov BadgerCare Plus 
Prenatal Plan online ntawm access.wisconsin.gov, 
hauv lub xov tooj, mus kiag tus kheej rau ntawm lub 
chaw khiav hauj lwm hauv koj lub zos, los yog ua 
kom tiav daim ntawv ua thov kev pab thiab muab xa 
mus rau lub chaw khiav hauj lwm hauv koj lub zos. 
Yog xav tau ib daim ntawv ua thov kev pab, xav thov 
kev pab ua daim ntawv, los yog xav nrhiav lub chaw 
khiav hauj lwm hauv koj lub zos, mus rau ntawm 
dhs.wisconsin.gov/forwardhealth/resources.htm, los 
yog hu rau qhov chaw pab cov tswv cuab (Member 
Services) ntawm 1-800-362-3002.

Nws yog ib qho tseem ceeb uas yuav tau ua ntawv 
thov kom sai li sai tau vim hnub uas koj pib tau 
txais kev pab yog thawj hnub ntawm lub hlis uas 
koj ua ntawv thov thiab muaj raws li daim phiaj pab 
kho mob cov cai tswj. 

Yog Hais Tias Koj Tsis Muaj Feem Tau 
Txais Kev Pab 
Yog hais tias koj tsis tau txais cov kev pab los 
ntawm BadgerCare Plus Prenatal Plan, thiab koj tsis 
yog ib tus pej xeem neeg Meskas los yog koj yog ib 
tus neeg nkag teb chaws tsis muaj ntaub ntawv, koj 
yuav ua ntawv thov tau qhov Emergency Services 
Plan. Qhov Emergency Services Plan tsuas them rau 
cov nqi thaum yug tus me nyuam nkaus xwb. 

Xav Paub Ntxiv 
Yog xav paub ntxiv, koj: 
• Hu tau rau lub chaw khiav hauj lwm hauv koj 

lub zos. 
• Hu rau qhov chaw pab cov tswv cuab (Member 

Services) ntawm 1-800-362-3002. 

 

Cov Lus Tsis Pub Cais Neeg Tsis Raws Cai 
Lub Department of Health Services yog ib tus tswv hauj lwm thiab 
ib qhov chaw muab kev pab cuam muaj vaj huam sib luag rau sawv 
daws. Yog koj muaj ib tus mob xiam oob qhab tsis taus thiab xav 
tau cov ntaub ntawv no ua lwm hom kom koj nyeem tau, los yog 
kom muab txhais ua lwm hom lus, thov hu rau 1-608-266-3356 los 
yog 711 (TTY). Tag nrho cov kev txhais ntawv yog pab dawb xwb. 

Muaj lus nug txog neeg cov cai, hu rau (608) 266-9372 los yog 
711 (TTY). 

